
 

 

KENYATAAN MEDIA 

 

SWM KASIH SANTUN KOMUNITI SEMPENA PERAYAAN 

 TAHUN BAHARU CINA 
Ceriakan 25 kanak-kanak membeli belah pakaian perayaan sendiri 

 

 

KLUANG, 14 FEB – SWM Environment Sdn. Bhd. (SWM Environment) meneruskan 

komitmen tanggungjawab sosial korporat (CSR) menerusi entiti Program SWM Kasih 

Santun Komuniti dengan meyantuni dan menceriakan 10 buah keluarga melibatkan 

25 orang kanak-kanak dari sekitar Kluang membeli belah membuat persediaan 

menjelang sambutan perayaan Tahun Baharu Cina.  

Menurut Pengurus Besar Korporat SWM Environment, Tuan Haji Mohd Norlisam bin 

Mohamad Nordin, entiti SWM Kasih tampil berbeza tahun ini dan dilaksanakan dalam 

bentuk sumbangan membeli-belah yang memberi peluang kepada golongan sasar 

berkenaan menikmati kemeriahan membuat persediaan dan pengalaman memilih 

sendiri pakaian perayaan mereka di gedung membeli-belah.  

“SWM Kasih tampil dengan pendekatan yang lebih bermakna apabila golongan sasar 

penerima mendapat manfaat sumbangan SWM Kasih dengan turut merasai 

kegembiraan sebenar membeli belah membuat persediaan menyambut perayaan 

seperti keluarga lain yang lebih berkemampuan,” katanya. 

Beliau berkata demikian selepas mengiringi Ahli Parlimen Kluang, Yang Berhormat 

Puan Wong Shu Qi dalam sesi membeli-belah bersama golongan sasar yang diraikan. 

Sesi tersebut turut memberi peluang kepada 10 orang kakitangan sukarelawan SWM 

Environment untuk menyantuni dan membantu semua penerima merasakan manfaat 

SWM Kasih sepanjang sesi berkenaan. 

SWM Environment melalui entiti SWM Kasih telah membina hubungan baik erat 

bersama masyarakat setempat melalui pelbagai usaha kebajikan dan kesejahteraan 

komuniti khususnya di kawasan perkhidmatan SWM Environment bermula sejak 10 

tahun yang lalu. Sepanjang tempoh tersebut, lebih 120 inisiatif SWM Kasih pelbagai 

bentuk bantuan seperti kotak makanan, kebajikan, perayaan, pendidikan dan bencana 

alam telah dilaksanakan oleh SWM Environment di negeri Johor yang memberi 

manfaat kepada hamper hampir 15,000 buah keluarga di seluruh negeri Johor. 

MENGENAI SWM ENVIRONMENT SDN. BHD. 

 

SWM Environment Sdn. Bhd. adalah sebuah syarikat konsesi perkhidmatan pengurusan sisa pepejal 

dan pembersihan awam di Negeri Sembilan, Melaka, dan Johor yang dilantik oleh Kerajaan Malaysia 

di bawah Akta Pengurusan Sisa Pepejal dan Pembersihan Awam 2007 (Akta 672).  SWM Environment 

mempunyai seramai 12,000 orang pekerja dan memberi perkhidmatan kepada 26 Pihak Berkuasa 

Tempatan (PBT) dan lebih 5.1 juta penduduk merangkumi 1.5 juta premis kediaman dan komersial.  

 

SWM Environment turut memainkan peranan penting dalam aspek pendidikan masyarakat melalui 

inisiatif Komunikasi, Pendidikan dan Kesedaran Awam (CEPA) berkaitan pengurusan sisa pepejal 

secara mampan dengan kaedah pengasingan sisa di punca (SAS) dan pendigitalan program kitar 

semula berganjaran (KITARecycle) sejajar dengan aspirasi negara ke arah Ekonomi Kitaran (Circular 

Economy).  Program KITARecycle merupakan satu ekosistem kitar semula yang inovatif, telus dan 

inklusif bagi menggalakkan komuniti melaksanakan aktiviti kitar semula dan mengumpul mata ganjaran 

KITARecycle (Recycle Points - RP) yang boleh ditebus kepada tunai melalui perbankan dalam talian.  

Muat turun aplikasi KITARecycle melalui Apple App Store dan Google Play Store, atau melayari laman 

web rasmi www.kitarecycle.com. 

 

Dengan pendekatan holistik berteraskan inovasi, teknologi, kelestarian, dan penglibatan komuniti, 

SWM Environment kekal komited untuk memacu reformasi pembersihan awam bagi mewujudkan 

persekitaran yang lebih lebih bersih, hijau, dan mampan untuk generasi kini dan masa hadapan. 

 

Untuk keterangan lanjut, sila hubungi: 

 

Nama: Cik Livingwater a/p Ponnusamy 

Jawatan: Penolong Pengurus, Jabatan Komunikasi Korporat & Hal Ehwal Kerajaan 

SWM Environment Sdn. Bhd. (Johor Selatan) 

Tel: 07 – 588 7556 / 016 – 783 6759 

Faks: 07 – 599 8682 

E-mel: livingwater.ponnusamy@swmsb.com  

 

 
  

 


